
ABSTRAK

Pasukan Polis Diraja Malaysia telah melaksanakan program
membudayakan khidmat mesra di kalangan seluruh warganya bagi
tujuan meningkatan imej organisasi. Ia dilakukan dengan matlamat
supaya setiap warga Polis Diraja Malaysia memberikan komitmen yang
tinggi untuk mencapai objektif pelaksanaannya. Kajian ini bertujuan
melihat perkaitan di antara persepsi iklim organisasi dengan komitmen
menjayakan program khidmat mesra di kalangan anggota polis yang
bertugas di pejabat pertanyaan di balai-balai polis dalam pentadbiran
polis Ibu Pejabat Polis Daerah Ampang Jaya, Selangor. Hasil kajian
menunjukkan kesemua responden mempunyai tahap pengetahuan
yang tinggi terhadap program khidmat mesra. Manakala komitmen
responden terhadap program khidmat mesra berada di tahap yang
sederhana. Mengenai perkaitan antara persepsi iklim organisasi dengan
komitmen khidmat mesra dan dimensi iklim organisasi, kajian tidak
menunjukkan wujud pertalian yang terlalu kuat. Ini disebabkan budaya
Polis Diraja Malaysia yang berpegang kuat kepada disiplin dan sentiasa
patuh kepada arahan dan dasar pasukan. Pengkaji mencadangkan
PDRM membuat kajian untuk mengetahui sama ada faktor-faktor
dalaman boleh meningkatkan tahap komitmen ahli organisasi mereka.
Melalui cara ini segala dasar yang diamalkan oleh Polis Diraja Malaysia
akan dapat dijadikan budaya kerja yang berkekalan dan seterusnya
akan dapat membantu kepada pencapaian matlamat organisasi.



ABSTRACT

The Royal Malaysian Police has launched the service friendly
program among it members to improve their organizational image. This
program is carried out with the members of the Royal Malaysian Police
to uphold a high level of commitment in achieving intended objectives.
This study is aimed to see the relationship between the perception
climate of the organization and the commitment in making the service
friendly program a success among the police personals at the enquiry
office in various police stations in Ampang Jaya, Selangor Police
District. The result of the study shows that many respondents have a
high level of knowledge about service friendly program. Where as, the
commitment of the respondents towards the program are only at a
satisfactory level. The relationship between perceptions of
organizational climate and the program commitment from the climatic
dimension of the organizational does not show a strong relationship.
This is due to the culture in Royal Malaysian Police which exercise a
strong discipline and orders from the superior and the rules of the
force. Thus, the researcher propose that Royal Malaysian Police should
conduct their internal study to find out which intemnal factor that can
improve more the level of commitment among the members of the
organization. As such all policies of the Royal Malaysian Police that will
be implemented can bring in a positive culture which is more
permanent in nature and therefore help the organization to achieve its
goals.

BAB I

PENDAHULUAN

1.0 Pengenalan

Pembentukan sikap seseorang individu banyak dipengaruhi
oleh tanggapannya terhadap keadaan persekitaran dan pengalaman
hidup yang dilalui. Di antara elemen-elemen yang mempengaruhi sikap
seseorang individu adalah pengaruh ibu bapa, rakan sebaya,
pergaulan, peristiwa yang dilalui dalam kehidupan, pendidikan yang
diperolehi, budaya masyarakat, fahaman agama yang dianuti dan
sebagainya. Keadaan persekitaran ini pula akan mempengaruhi
persepsi, nilai dan sikap serta pembentukan peribadi setiap individu. Ia
kemudiannya bertindak menentukan pula cara ia berhadapan dengan

persoalan dalam kehidupan sehariannya.

Menurut Davis (1981), keadaan yang sama berlaku juga
di dalam sesebuah organisasi. Iklim akan mempengaruhi motivasi,

performa dan juga kepuasan bekerja. Pekerja menjangkakan sesuatu

